
 
 

 

 1تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

 
 
 

 ۱۹/۹۰/۲۰۲                 سمسور ودانژباړه: 
 

 

 ؟ ې ته له دې شکایت نه لر
 

 لرې؟  ته له دې شکایت نه
 .چې اوس مې خپل ځان ته د انتظار مفهوم بدل او په بل څه شي اړولی 

مخامخ کېدل مې  منصوعي لهجو، ناخوښو رسمونو، رټل شویو الفاظو، ترخو ژبو او سختو خبرو ته  
 .زده کړي

 ته شکایت نه لرې؟ 
چې اوس مې ستا فکر نه بربادوي، ستا لمس کړې هوا نه محسوسوم. نه مې له یارانو سره ستا یادونه  

 !کوم او نه هغوی له ما نه ستا په اړه پوښتي؟
 ته فکرمنده نه یې؟ 

چې اوس مې اوښکې ستا د یادونو له امله نه دي. زما سترګو د انتظار خوند بایللی. شونډې مې هغه  
څه نه وایي، چې ستا غوږونه یې د اورېدلو هیله لري. زما قدمونه له هغو لارو نابلده شوي چې کوم  

 .ځای کې به یې اوس هم تر ونې لاندې ستا بلنه منتظره ناسته وي 
 ته ګیله منه نه یې؟ 

چې ستا د یادلو له پاره اوس مجبور یم، ځینې پخواني انځورونه او د خوږو وختونو غمجنې سندرې  
 .واورم

 ته له دې هم خفه نه یې؟ 
 .چې ستا له پاره مې د نظمونو ویل پریښي دي 

 خیر پرېږده یې! دا راته ووایه، چې ته په دې هم افسوس نه کوې؟ 
تا د هغه کس په زړه پښه کېښوده، چې کله یې په ناپامۍ کې هم په کوم میږي پښه ور برابرېده، نو  

 .لړزېده له درده به 
 ته نه شرمېږې؟ 

 .تا هغه کس پرېښود چې ستا له زخم لیدلو وروسته به یې شپې په ژړا تېرولې 
 .تا هغه کس مات کړ، چې ستا ماته څېره، حوصله او امېد یې جوړ کړل

 ته بیخي خفه نه یې؟ 
 .تا د هغه کس ارام غلا کړ، چې له ماشومتوبه یې د غمونو له سامان پرته بل هیڅ نه لرل 

 ته هیڅ افسوس نه کوې؟ 
 .د هغه کس په مړینې، چې تا ته د ښه ژوند دعا کولو کولو سره مړ شو

 
 شکیل زینلیکوال: 

 

 ژباړن: سمسور ودان 

